Na osnovu člana 70. i 90. stav 2. Općeg Zakona o zadrugama („Službeni glasnik Bosne i Hercegovine“, br 18/03), Zemljoradnička zadruga „SARAJEVSKO POLJE“ p.o. Stup-Ilidža, Nikole Šopa br. 37, Zemljoradnička zadruga „VISOKO“ p.o. Visoko, Bakračeva bb, Zemljoradnička zadruga „EKO-UNIVERZAL“ p.o. Jajce, Kralja Tomislava bb, Opća poljoprivredna zadruga „AGROFARM“ p.o. Žepče, Stjepana Radića bb, Zemljoradnička zadruga „FOJNICA“ p.o. Fojnica, Bakovički put bb, Zemljoradnička zadruga „VRTOČE“ p.o. Bosanski Petrovac, Zemljoradnička zadruga „AGROOBJEDA“ p.o. Vidovice, Josipa Bana Jelačića 54, Zemljoradnička zadruga „AGROPODRINJE“ p.o. Goražde, Seada Sofovića – Sofe 20, Poljoprivredna zadruga „SUNCE“ p.o. Čapljina, Braće Radića bb, Poljoprivredna zadruga „AGROPLOD“ p.o Čitluk, Duhanska bb, zemljoradnička zadruga „AGRIPLOD“ P.O. Stolac, Gorica bb, Zemljoradnička zadruga „TARČIN“ p.o. Tarčin – Hadžići, Vrbanja 5b, „GURAČA“ Zemljoradnička zadruga Kladanj p.o. Kladanj, Gurača bb, Zemljoradnička zadruga „GOSTOVIĆ“ MZ Gostović p.o. Zavidovići, i Poljoprivredna zadruga „ORAH“ Špionica p.o. Srebrenik, Špionica bb, zaključili su
U G O V O R

O USKLAĐIVANJU OSNIVAČKOG AKTA ZADRUŽNOG SAVEZA FEDERACIJE BIH SA OPĆIM ZAKONOM O ZADRUGAMA

I  OSNOVNE ODREDBE

Član 1.

Ovim ugovorom raniji članovi koji žele da ostanu članovi Zadružnog saveza Federacije BiH, a koji je upisan u registar pravnih lica kod Kantonalnog suda u Sarajevu, Rješenjem UF/I 1753/98 od 15.09.1998. godine, na registarskom ulošku br. 3-1, i novi članovi koji pristupaju Zadružnom savezu Federacije BiH, usklađuju osnivački akt, organizaciju, stanje imovine i poslovanje sa Općim zakonom o zadrugama („Službeni glasnik BiH“ br. 18/03).

Ovim ugovorom se utvrđuju zadaci i poslovi Zadružnog saveza Federacije BiH, firma i sjedište i organi saveza, visina uloga i godišnje članarine članova saveza, sticanje članstva u savezu i druga pitanja od zajedničkog interesa saveza.

Član 2.

Zadružni savez Federacije BiH je pravni sljednik prava i obaveza Zadružnog saveza Federacije BiH, koji je ranije upisan u registar pravnih lica kod Kantonalnog suda u Sarajevu, Rjeđenjem UF/I 1753/98 od 15.09.1998. godine na registarskom ulošku br. 3-1.
Zadružni savez Federacije BiH je osnovan na neodrđeno vrijeme.

II  POSLOVI I ZADACI ZADRUŽNOG SAVEZA FEDERACIJE BIH

Član 3.

Zadružni savez Federacije BiH obavlja slijedeće poslove:

1. Pruža stručnu i drugu pomoć pri osnivanju zadruga u Federaciji BiH i unapređuju njihovo poslovanje.

2. Zastupa interese članova saveza pred državnim organima i organizacijama, bankarskim i drugim finansijskim organizacijama u oblasti zadrugarstva.

3. Organizuje i podstiče stručno usavršavanje, naučno-istraživački rad i informativno-izdavačku djelatnost od interesa za unapređenje zadrugarstva.

4. Odlučuje o prenosu odnosno davanju imovine na korištenje, koja im bude data na upravljanje po prestanku rada pojedine članice saveza.

5. Donosi pravila Zadružnog saveza.

6. Organizuje arbitražu i uređuje način njenog rada u oblasti zadrugarstva.

7. Prikuplja podatke za vođenje zadružne statistike.

8. Organizuje sud časti i uređuje način njihovog rada.

9. Obezbjeđuje obavljanje zadružne revizije

10. Staraju se o unapređenju zadrugarstva i povećanju broja članova saveza.

11. Vode evidenciju o zadrugama i zadružnu statistiku i 

12.  Obavljaju i druge poslove utvrđene zakonom i Pravilima Zadružnog saveza Federacije BiH.

III  FIRMA I SJEDIŠTE

Član 4.

Puni naziv je: Zadružni savez Federacije Bosne i Hercegovine sa p.o. Sarajevo

Skraćeni naziv je: Zadružni savez Federacije BiH sa p.o. Sarajevo

Član 5.

Sjedište je: u Sarajevu, Branislava Đurđeva br. 10/III

Član 6.

Promjenu firme i sjedišta Zadruge, vrši se posebnom odlukom Skupštine saveza.

IV   ORGANI ZADRUŽNOG SAVEZA FEDERACIJE BIH

Član 7.

Organi Zadružnog saveza Federacije BiH su:
1. Skupština saveza

2. Upravni odbor

3. Nadzorni odbor i 

4. Predsjednik Zadružnog saveza

Nadležnosti, organizacija, način rada i odlučivanja pojedinih organa Zadružnog saveza Federacije BiH, uređuje se Pravilima zadružnog saveza Federacije BiH.

Član 8.

Lice ovlašteno za predstavljanje Zadružnog saveza Federacije BiH pred nadležnim organima je Predsjednik Zadružnog saveza.

Prava, obaveze i odgovornosti Predsjednika zadružnog saveza, potpunije se uređuju Pravilima Zadružnog saveza Federacije BiH.

V   VISINA ULOGA I GODIŠNJA ČLANARINA

Član 9.

Članovi Zadružnog saveza Federacije BiH su obezbijedili, osnivačke uloge u novcu u ukupnom iznosu od 1.500,00 KM.

Ulozi pojedinih članova su:

Zemljoradnička zadruga „Sarajevsko Polje“ p.o. Stup-Ilidža


100,00 KM

Zemljoradnička zadruga „VISOKO“ p.o. Visoko



100,00 KM

Zemljoradnička zadruga „EKO-UNIVERZAL“ p.o. Jajce


100,00 KM

Opća poljoprivredna zadruga „AGROFARM“ p.o. Žepče


100,00 KM
Zemljoradnička zadruga „FOJNICA“ p.o. Fojnica



100,00 KM

Zemljoradnička zadruga „VRTOČE“ p.o Bosanski Petrovac


100,00 KM

Zemljoradnička zadruga „AGROOBJEDA“ p.o. Vidovice


100,00 KM

Zemljoradnička zadruga „AGROPODRINJE“ p.o. Goražde


100,00 KM
Poljoprivredna zadruga „SUNCE“ p.o. Čapljina



100,00 KM

Poljoprivredna zadruga „AGROPLOD“ p.o. Čitluk



100,00 KM

Zemljoradnička zadruga „AGRIPLOD“ p.o. Stolac



100,00 KM

Zemljoradnička zadruga „TARČIN“ p.o. Tarčin – Hadžići


100,00 KM

Zemljoradnička zadruga „GOSTOVIĆ“ MZ Gostović p.o. Zavidovići

100,00 KM

Poljoprivredna zadruga „ORAH“ Špionica p.o. Srebrenik


100,00 KM

Član 10.

Članovi Zadružnog saveza Federacije BiH uplaćuju mjesečnu članarinu na transakcioni račun saveza prema broju uposlenih radnika svake članice i to:

- do pet uposlenih radnika


  50,00 KM

- na svakog novog uposlenog dodatnih

  10,00 KM

- a najviše





500,00 KM

Članovi Zadružnog saveza Federacije BiH se obavezuju da će uplaćivati i dodatnu mjesečnu članarinu u iznosu od 30,00 KM, a na ime razvoja informativnog sistema i organizacije rada zadružne arbitraže.

Dodatna članarina će se voditi na posebnom računu i može se upotrijebiti isključivo za predviđene namjene.

Član 11.

Uloge u novcu članovi Zadružnog saveza Federacije BiH će uplatiti u cjelosti na transakcijski račun Zadružnog saveza Federacije BiH prije upisa istih u registar privrednih subjekata kod nadležnog suda u Sarajevu.
Novi članovi koji pristupaju Zadružnom savezu Federacije BiH uloge u novcu moraju unijeti prije podnošenja prijave za upis nastalih promjena kod nadležnog suda za registraciju pravnih lica.

VI  STICANJE I PRESTANAK ČLANSTVA U ZADRUŽNOM SAVEZU FEDERACIJE BIH

Član 12.

U Zadružni savez Federacije BiH mogu se učlaniti sve zadruge sa područja Federacije BiH u skladu sa zakonom, ovim Ugovorom i Zadružnim pravilima saveza.

Član 13.

Novo članstvo u Zadružnom savezu Federacije BiH stiče se na osnovu pismenog zahtjeva Upravnom odboru saveza i potpisa pristupne izjave, kojom novi član prihvata prava, obaveze i odgovornosti članova saveza, utvrđene ovim ugovorom i Zadružnim pravilima saveza.

Član 14.

Uz pristupnu izjavu zadruga koja želi pristupiti Zadružnom savezu Federacije BiH, član koji pristupa, prilaže dokaz o izvršenoj uplati uloga u novcu i članarine za mjesec  u kojem stiče članstvo u savezu.
Član 15.

O zahtjevu za sticanje članstva u Zadružnom savezu Federacije BiH odlučuje Upravni odbor Zadružnog saveza Federacije BiH u roku od 30 dana od dana dostavljanja pismenog zahtjeva.

Podnosilac zahtjeva čiji je zahtjev odbijen ima pravo žalbe Skupštini saveza u roku od 15 dana od dana prijema odluke o odbijanju zahtjeva za pristupanje savezu od Upravnog odbora saveza.

Član 16.

Članice Zadružnog saveza Federacije BiH mogu dobrovoljno istupiti iz saveza na osnovu pismene izjave o istupanju iz Zadružnog saveza Federacije BiH.

Prava i obaveze članice koja dobrovoljno istupa prestaju sa danom dostavljanja pismene izjave o istupanju Zadružnom savezu Federacije BiH.

Član 17.

Članica koja istupa dužna je izmiriti sve svoje obaveze prema Zadružnom savezu Federacije BiH nastale do dana istupanja.
Član 18.

Članstvo u Zadružnom savezu Federacije BiH, može prestati i na osnovu odluke Upravnog odbora saveza o isključenju, a na način i po postupku utvrđenim Pravilima Zadružnog saveza.

Član 19.

Članica koja istupa ili bude isključena ima pravo na povrat uplaćenog uloga i na druga prava koja se odnose na ulog do dana istupanja, odnosno isključenja, pod uslovom da isplata istog ne ugrožava uredno izmirenje svih dospjelih obaveza prema povjeriocima saveza i to po usvajanju poslovanja za poslovne godine u kojoj članica istupa.
Članica koja istupa ili bude isključena nema pravo na povrat do tada uplaćenih mjesečnih članarina.

VII   ZAVRŠNE ODREDBE

Član 20.

Lice ovlašteno za registraciju usklađivanja rada i poslovanja Zadružnog saveza Federacije BiH sa Općim zakonom o zadrugama i ovim Ugovorom je Predsjednik Upravnog odbora Zadružnog saveza Federacije BiH.

Član 21.

Ovim Ugovorom stavlja se van snage Ugovor o udruživanju u Zadružni savez Federacije BiH broj: 1/98 od 05.12.1998. godine.
Član 22.

Sva druga pitanja koja nisu regulisana ovim Ugovorom, potpunije će se regulisati Pravilima Zadružnog saveza Federacije BiH, koje je Skupština saveza dužna usvojiti do 30.03.2004. godine, kao i izabrati nove organe upravljanja i lice ovlašteno za zastupanje Zadružnog saveza Federacije BiH.
Član 23.

Izmjene i dopune osnivačkog akta koje se odnose na usklađivanje njegovih odredbi sa zakonskim propisima vrši Skupština zadrugara u formi posebne odluke.
Član 24.
Članice kojima je prestalo članstvo u Zadružnom savezu na osnovu Odluke o prestanku članstva u Zadružnom savezu Federacije BiH, mogu ponovo postati članice Zadružnog saveza u skladu sa Pravilima Zadružnog saveza Federacije BiH.
Član 25.

Ovaj ugovor stupa na snagu kada ga prihvate ovlašteni organi njenih članica i potpišu ovlaštena lica svih učesnika.

Sarajevo, 22.03.2004. godine

Broj: 1/04

